
Socialistas de Navarra parlamentu-taldeko foru parlamentari Maite Esporrín Las Heras andreak idatziz erantzuteko galdera egin du Alvia trenak Tuteran egiten dituen geldialdietako batzuk kentzeko ustezko aurreikuspen bati buruz jaso omen dituen albisteak direla eta (PES-00113). Hauxe erantzun dio Sustapen Departamentuak:
Lehenbizi, adierazi beharra dago Tuteran geldialdia duten Alvia trenak Madrilen eta Bartzelonan jatorria edo jomuga duten distantzia luzeko zerbitzuetako ibilaldiei dagozkiela. Haien titulartasuna Renfe-Operadora (aurrerantzean, Renfe) enpresari dagokio. Adierazi beharra dago, era berean, Renfek ematen dituen zerbitzuak ez daudela Sustapen Ministerioak ezarritako zerbitzu publikoaren betebeharraren menpean; hau da, ez daude lotuta ministerioaren eta operadorearen artean kontratu-baldintza batzuk ezartzearen menpean; horrenbestez, konpainiak ez du zerbitzu hori ematearen truke kalte-ordain ekonomikorik jasotzen.

Bigarrenik, aipatu beharra dago ezen, Renfek emandako datuen arabera, honakoak direla Alvia zerbitzuek Tuterako geltokian dauzkaten geldialdiak:
	Jatorria
	Jomuga
	Ordutegiak (Tutera)

	Tutera
	Bartzelona
	7.28; 10.27; 11.24; 15.50; 18.23; 19.03

	Tutera
	Madril
	7:37; 8:38; 16:35; 19:30; 20:35

	Bartzelona
	Tutera
	7:30; 9:30; 12:10; 15:10; 18:40

	Madril
	Tutera
	7:35; 15:05; 17:35; 18:35; 19:35


Azkenik, adierazi beharra dago ezen, Renferi kasuko kontsulta egin ondoren, honakoa eman dela aditzera:
a. Une hauetan ez da aldaketarik aurreikusi Tuteran geldialdia duten eta Bartzelonatik zein Madrildik datozen Alvia zerbitzuetarako.
b. Arestian adierazitako ordutegiei dagozkien ohiko zerbitzuak programatuta daude bai negurako, bai udarako.
c. Tren horietatik gehienetarako txartelak erosi ahal dira Renferen honako webgunearen bidez: www.renfe.com
Galderaren bigarren atalean galdetzen da egiazkotzat jotzen diren egitate batzuk direla-eta Nafarroako Gobernuak egin duen kudeaketari buruz, hau da, Alvia trenen Tuterako geldialdiak kentzeari buruz. Renfek, ordea, ez du halakorik konfirmatu.
Azkenik, gogorarazi beharra dago ez dagoela ez kontratu- ez hitzarmen-harremanik Renferen eta foru erkidegoaren artean distantzia luzeko zerbitzuak ezarri, mantendu edo finkatzeko, Nafarroako geltokietan geldialdia duten distantzia luzeko zerbitzuei dagokienez.
Iruñean, 2014ko ekainaren 5ean

